
Annotatsiya: Ushbu magolada byudjet tashkilotlarida qurilish-ta’mirlash
xarajatlarini amalga oshirish va ularni moliyalashtirishning zarurligi, asoslari
bayon gilingan. Byudjet tashkilotlarida qurilish-ta’mirlash xarajatlarini amalga
oshirish va ularni moliyalashtirishning hozirgi holati tadgiq etilgan. Qurilish-
ta’mirlash xarajatlari va ularni moliyalashtirish bilan bog‘liq me’yoriy
hujjatlarni takomillashtirish bo‘yicha takliflar berilgan.

Kirish

Byudjet tashkilotlari o‘z funksiyalarini to‘liq va tizimli tashkil etishi uchun
daromad manbaiga ega bo‘lishi zarur. Ushbu daromadlar esa, soliglar va
yig‘imlar orqgali barcha mablag‘larni jamlash orqali amalga oshiriladi. Ushbu
jarayon rejalashtirish, tagsimlash, gayta tagsimlash, xarajatni amalga oshirish,
hisobot shakllantirish va nazorat gilish bosqgichlaridan tashkil topadi. Byudjet
tashkiloti davlat funksiyalarini amalga oshirish uchun belgilangan tartibda davlat
hokimiyati organlarining qaroriga ko‘ra tashkil etilgan, davlat byudjeti
mablag‘lari hisobidan saqlab turiladigan notijorat tashkilot hisoblanadi. (Qonun
hujjatlar to‘plami 52 (I)-son 2013). Davlat sektori xarajatlarini moliyalashtirish
O‘zbekiston Respublikasi Byudjet kodeksi hamda O‘zbekiston Respublikasi
Vazirlar Mahkamasining 1999 vyil 3 sentyabrdagi 414-son qarori bilan
tasdiglangan “Byudjet tashkilotlarini xarajatlarini moliyalashtirish (to‘lash)
tartibi bilan amalga oshiriladi. Shuningdek, 2021 yilning 21 mayiga gadar
O‘zbekiston Respublikasi Vazirlar Mahkamasining 2003 yil 12 sentyabrdagi
395-son qarori bilan tasdiglangan “Markazlashtirilgan manbalar hisobiga
qurilishni tashkil etish, moliyalashtirish va kreditlash tartibi to‘g‘risida”gi nizom
talablari asosida mablag‘lar moliyalashtirilgan.

Ushbu nizomda quyidagi atamalar keltirilgan: qurilishlarning aniq ro‘yxati
— ob’ektlar ro‘yxatini, shuningdek ulardan foydalanish yo‘nalishlari bo‘yicha
ishlar va xarajatlar hajmini oz ichiga oluvchi har yili buyurtmachilar tomonidan
ajratilgan limitlar doirasida tuziladigan moliyaviy hujjat;

qurilishning titul ro‘yxati — qurilishning butun davriga kapital qo‘yilmalar
hajmini va uni sarflash yo‘nalishlarini ko‘rsatgan, uning texnik-igtisodiy
ko‘rsatkichlarini aks ettirgan holda har bir ob’ekt bo‘yicha tuziladigan hujjat;

Qurilish ob’ektlarini moliyalashtirishda yuqoridagi hujjat talablari asos
bo‘lib kelgan.

Bunda, buyurtmachi va pudrat tashkiloti o‘rtasida investitsiya loyihasini
amalga oshirish yuzasidan tuzilgan sharthomada va unga ilova gilinadigan
mablag’ bilan ta’minlash jadvalida quyidagilar hisobga olinishi zarur bo‘lgan:

a) qurilishi yangidan boshlanayotgan tayyor holda foydalanishga
topshiriladigan ob’ektlarni qurishda:

qurilishning dastlabki ikki oyi mobaynida avans to‘lovlari qurilishning
prognoz qilinayotgan yili uchun tanlov savdolari natijalari bo‘yicha belgilangan
ishlar giymatining 30 foizigacha miqdorda teng ulushlarda ajratilishi;

ajratilgan avansning mutanosib ravishda ushlab golinishini hisobga olgan
holda, bajarilgan ishlar giymatining 95 foizi miqdorida har oyda joriy
moliyalashtirish;

belgilangan tartibda tuzilgan shartnomalarda nazarda tutilgan kafolatli
muddat o‘tgandan keyin amalga oshiriladigan ob’ekt qiymatining 5 foizini
to‘lash;

b) ob’ektlarni shartnoma asosida qurishda: joriy oyma-0y moliyalashtirish
ishlarning amalda bajarilishidan kelib chigib 5 foiz miqdoridagi golgan gismini
shartnomada qayd etilgan kafolatli muddat tamom bo‘lgandan keyin, biroq
moliyaviy yil tamom bo‘lishidan kechikmay to‘lagan holda ob’ekt qiymatining
kamida 95 foizi miqdorida amalga oshirilishi belgilangan edi.

Yugoridagi qaror O‘zbekiston Respublikasi Vazirlar Mahkamasining 2021
yil 20 maydagi 321-sonli «Kapital qurilish sohasida buyurtmachi xizmati
faoliyatini tubdan isloh qilish chora-tadbirlari to‘g‘risida»gi garoriga asosan o‘z
kuchini yo‘qotdi. Ushbu qarorning 3 bandi ikkinchi xatboshisida Moliya
vazirligi va Qurilish vazirligi bilan birgalikda markazlashtirilgan manbalar
hisobiga amalga oshiriladigan ob’ektlar qurilishini moliyalashtirish tartibi va
ob’ektlarni foydalanishga tayyor holda qurishga doir namunaviy pudrat
shartnomasini bir oy muddatda tasdiglashi va ijroga garatishi belgilangan
bo‘lsada 2022 yilning iyun oyiga qadar tartib ishlab chiqilmagan.

Qurilish  ta’mirlash xarajatlarini  moliyalashtirish loyixalashtirish
korxonalari tomonidan ishlab chigilgan loyixa-smeta hujjatlari hamda uni
tegishli ekspertiza xulosasi asosida davlat xaridlari to‘g‘risidagi qonun
talablaridan kelib chigib, shartnoma orgali amalga oshiriladi. Odatda |,
shartnomada 15 yoki 30 foiz oldindan to‘lov hamda bajarilgan ishga nisbatan
golgan garzdorliklar oyma-oy avans to‘lovlarni proporsional ushlab qolgan
holda amalga oshiriladi. Qurilish smetasini chuqurroq o‘rganadigan bo‘lsak, u
quyidagi yo‘nalishlardan iboratdir.

1) Ish haqgi va ajratma;

2) qurilish mollari, mashina mexanizmlar, jixozlar;

3) pudratchining boshga xarajatlari (odatda statistika qo‘mitasining 2005
yildagi ma’lumotlari asosida foizda belgilanadi);

Hozirgi tartib bo‘yicha byudjet mablag‘lari hisobidan qurilish ob’ekti
sharthoma shartlari asosida moliyalashtirilganda, loyixa smeta hujjatlarida
yuqorida ko‘rsatib o‘tilgan yo‘nalishlarga gancha miqdorda rejalashtirilganidan
qat’iy nazar pudratchi tomonidan o‘zi mustaqil xarajatlarni amalga oshiradi.

Pudratchi tomonidan qurilish ob’ektini o‘z vaqtida topshira olmaslik
holatlari juda ko‘p uchraydigan holat hisoblanadi. Buning asosiy sabablaridan
biri, ob’ekt uchun maqgsadli moliyalashtirilgan mablag‘lar pudratchi

tashkilotning kreditor garzlari yoki boshqa ob’cktlar xarajatlariga yo‘naltirib
yuborishidir. Ya’ni, byudjet mablag‘lari bir marta pudratchi hisob ragamiga
o‘tkazib berilganidan so‘ng pudratchi korxonani nazorat qilish imkoni yo‘qligi.
Qurilish bahosini shartnomaviy joriy narxlarda aniglash qoidalari ShNQ
4.01.16-09ga asosan qurilish ob’ektining dastlabki va shartnomaviy joriy
narxlariga bo‘linadi. Dastlabki narx - tanlov savdolari predmetining
buyurtmachi yoki uning buyurtmasiga ko‘ra loyixa yoki ixtisoslashgan tashkilot
tomonidan belgilanuvchi narxi. Shartnomaviy joriy narx esa, tanlov savdolari
predmetining tanlov savdolari natijalariga ko‘ra belgilanuvchi narxidir.

Bozor munosabatlarida markazlashgan yoki ularga tenglashtirilgan
manbalar hisobiga qurilayotgan ob’ektlarning joriy narxlardagi shartnomaviy
bahosini belgilash, odatda, tanlov asosida o‘tkaziladigan savdo natijasiga
asoslanib amalga oshirilishi lozim.

Amaliyotda hozirda qurilish ob’ektlarini tanlov asosida tanlab olishda
jami ob’ekt summasini dastlabki narxidan kelib chiqib tanlov o‘tkaziladi. Lekin,
bunda, barcha ishtrokchilar uchun pudratchining boshqa xarajatlari bir hil foizda
ko‘rsatiladi. Tanlov g‘olibiga aylanish uchun ishtrokchilar ish xaqi miqdori yoki
qurilish mollari narxidan pasaytiradi. Natijada qurilish ob’ektida ishchilar oyligi
kamayadi yoki sifatsiz qurilish mollari xarid qilinadi. Bu esa, o‘z o‘zidan
qurilish ob’ektining sifatiga salbiy ta’sir o‘tkazadi.

Hozirgi kunda byudjet mablag‘lari hisobidan qurilayotgan ob’ektlarda
xarajatlarni optimallashtirish, bozor mexanizmlarini joriy etish, qurilish ob’ekti
sifatiga ta’sir qilmagan holda teng raqobat mubhitini yaratish dolzarb
muammolardan biriga aylangan. Bu borada mamlakatimizda qurilish soxasini
tubdan isloh gilish borasida katta ishlar olib borilmoqda.

[Imiy tadqiqotlar natijasida yuqorida keltirilgan barcha ma’lumotlarni va
yuzaga kelgan muammolarni inobatga olib, mamlakatimiz qurilish ta’mirlash
xarajatlarini moliyalashtirish tizimi orgali yugori natijalarga erishish magsadida
quyidagi ishlarni amalga oshirish zarur:

Byudjet hisobidan amalga oshiriladigan qurilish ta’mirlash ob’ektlariga
har bir ob’ekt uchun alohida Moliya vazirligi G‘aznachiligida shaxsiy
hisobvaraq ochish (pudratchi uchun) hamda barcha xarajatlarni g‘azna shaxsiy
hisobvarag‘idan amalga oshirilishini ta’minlash;

Loyixa smeta hujjatlarida ish xaqi miqdori va 1jtimoiy soligni o‘rtacha
ish xaqi miqdoridan kam bo‘lmagan xolda belgilash;

Jorty oy uchun tegishli tartibda bajarilgan ishlar to‘g‘risidagi
dalolatnoma rasmiylashtirilgan tagdirda keyingi oyning 5 sanasiga gadar oylik
va ijtimoly to‘lov xarajatlarini avtomatik tarzda moliyalashtirish;

Qurilish ob’ektiga zarur bo‘lgan qurilish mollari hamda jixozlarni davlat
xaridlari to‘g‘risidagi qonun asosida xarid qilish hamda xaqiqiy xarajat bo‘yicha
tan olish;

Tender va tanlovni faqatgina pudratchining boshqa xarajatlari bo‘yicha
(foizda) o‘tkazish.

